
1 
 

 

  



6 
 

«HODISALARNING EHTIMOLLIGINI HISOBLASH USULLARI 

MAVZUSINI INTERFAOL METODLAR YORDAMIDA 

O‘QITISH» 

Boboyeva Muyassar Norboyevna, Yusufova Gulhayo Shuhrat qizi 

293 

«YARIM O’TKAZGICHLARDA ELEKTR TOKI VA UNING 

KIRISHMALARGA BOG’LIQLIGI» 

Hikmatov Behzod Amonovich, Raxmatov Oybek Ismat o’g’li 

309 

«MATEMATIK MASALALAR VA TENGLAMALAR 

MAVZUSINI O’QITISHNING O’ZIGA XOS XUSUSIYATLARI» 

Rashidov Anvarjon Sharipovich, Abdullayeva Intizor Iskandar qizi 

316 

«ARALASH SONLARNI QO`SHISH VA AYRISH MAVZUSINI 

O’QITISHNING O’ZIGA XOS XUSUSIYATLARI» 

Rashidov Anvarjon Sharipovich, Adizova Dilfuza Ismat qizi 

332 

«SODDA HOLLARDA BIR NOMA’LUMLI KASR 

KOEFFITSIYENTLI CHIZIQLI TENGLAMALARNI YECHISH 

USULLARI» 

Rashidov Anvarjon Sharipovich, G‘aniyev Qodirjon Qahramon o‘g‘li 

344 

«KO‘PHADLAR MAVZUSINI O‘QITISHNING O‘ZIGA XOS 

XUSUSIYATLARI» 

Rashidov Anvarjon Sharipovich, G‘ayratova Nilufar O‘ktam qizi 

356 

«IKKI TO‘G‘RI CHIZIQ VA KESUVCHI HOSIL QILGAN 

BURCHAKLAR MAVZUSINI O‘QITISHDA INTERFAOL 

METODLAR» 

Rashidov Anvarjon Sharipovich, Hamidova Madinabonu  

Mirzohid qizi 

370 

«IKKI TO‘G‘RI CHIZIQ VA KESUVCHI HOSIL QILGAN 

BURCHAKLAR MAVZUSINI O‘QITISHDA INTERFAOL 

METODLAR» 

Rashidov Anvarjon Sharipovich, Hamidova Madinabonu  

Mirzohid qizi 

383 

«ALGEBRAIK KASRLARNI KO’PAYTIRISH VA BO’LISH 

MAVZUSINI O’QITISHNING O’ZIGA XOS XUSUSIYATLARI» 

Rashidov Anvarjon Sharipovich, Hayitova Sitora Saidjon qizi 

396 

«МЕТОДИЧЕСКИЕ РЕКОМЕНДАЦИИ ПО ОБУЧЕНИЮ 

БУДУЩИХ УЧИТЕЛЕЙ МАТЕМАТИКИ 

КОНСТРУИРОВАНИЮ И АНАЛИЗУ УРОКА» 

Тураева Набия Абдуллаевна, Маматова Нилуфар Хусеновна,  

Жумакулов Фуркат Хусенович, Тураев Жахонгир Ферузшохович 

410 

«FUNKSIYANING O’SISHI VA KAMAYISHI MAVZUSINI 

O’QITISHDA INTERFAOL METODLAR» 

Rashidov Anvarjon Sharipovich, Rajabova Madina Oybek qizi 

418 

«BIR NOMA’LUMLI TENGSIZLIKLAR VA UNI O‘QITISH 

METODIKASI» 

Rashidov Anvarjon Sharipovich, Jo‘raqulova Aziza Iftixor qizi 

432 



370 
 

ФИО авторов: Rashidov Anvarjon Sharipovich – BuxDU tayanch doktoranti  

Hamidova Madinabonu Mirzohid qizi – BuxDU 3- bosqich talabasi 

Название публикации: «IKKI TO‘G‘RI CHIZIQ VA KESUVCHI HOSIL 

QILGAN BURCHAKLAR MAVZUSINI O‘QITISHDA INTERFAOL 

METODLAR» 

 

ANNOTATSIYA 

Mazkur ishda ta’lim tizimida “Avval o’yla, keyin so’yla” o’yinni, Aqliy hujum, 

Exspress test metodlaridan foydalangan holda o’quv mashg’ulotlari samaradorligini 

oshirish haqida ma`lumotlar keltirilgan. O‘quv mashg`ulotlari jarayonida o‘quvchilarni 

bilimlarini baholashning zamonaviy uslublarini joriy qilish, shu jumladan raqamli 

o‘quv vositalari va masofaviy ta’lim shaklini keng qo‘llash, shuningdek, ta’lim 

jarayonini umumiy kasb mahoratini shakllantirishga yo‘naltirilgan fanlararo 

modullardan foydalangan holda tashkil etilgan. 

Kalit so‘zlar: “Avval o’yla, keyin so’yla” o’yinni, Aqliy hujum, Exspress test 

metodlari, To’g’ri chiziqlarning parallelligi. 

АННОТАЦИЯ 

В данной работе представлена информация о повышении эффективности 

учебных занятий в системе образования с использованием игры “сначала 

подумай, а потом говори”, мозгового штурма, методов экспресс-тестирования. 

Организуется внедрение современных методов оценки знаний учащихся в 

учебно-воспитательный процесс, включающий широкое применение цифровых 

средств обучения и дистанционной формы обучения, а также использование 

междисциплинарных модулей, направленных на формирование 

общепрофессиональных навыков образовательного процесса. 

Ключевые слова: игра” сначала подумай, потом подумай", мозговой 

штурм, экспресс-методы тестирования, параллелизм прямых. 

Kirish. 

Bugun yangi O’zbekiston hayotining barcha sohalari chuqur islohotlar 

maydoniga aylangan.Bu jarayonda ijtimoiy sohaning asosi hisoblangan ta’lim 

tizimidagi o’zgarishlar haqida so’zlamaslikning iloji yo’q. Mamlakatimizda so’ggi 

yillarda ta’lim tizimining barcha bosqichlarini zamonaviy talablar asosida tashkil etish 

bo’yicha amaliy ishlar hal qiluvchi bosqichga kirdi. 

Shu vaqtgacha an’anaviy ta’limda o’quvchilarni faqat tayyor bilimlarni 

egallashga o’rgatib kelingan edi. Bunday usul o’quvchilarda mustaqil fikrlash, ijodiy 

izlanish, tashabbuskorlikni so’ndirar edi. 

Hozirgi kunda ta’lim jarayonida interfaol uslublar (innovatsion pedagogik va 

axborot texnologiyalari)dan foydalanib, ta’limning samaradorligini ko’tarishga 

bo’lgan e’tibor kundan-kunga kuchayib bormoqda. Zamonaviy texnologiyalar 

qo’llanilgan mashg’ulotlar o’quvchilar egallayotgan bilimlarni o’zlari qidirib 

topishlariga, mustaqil o’rganib tahlil qilishlariga, hatto xulosalarni ham o’zlari keltirib 

chiqarishlariga qaratilgan. 

Ta’limning bugungi vazifasi o‘quvchilarni kun sayin ortib borayotgan axborot 

— ta’lim muhiti sharoitida mustaqil faoliyat ko‘rsata olish, turli sohalarda zamonaviy 

axborot texnologiyalarini samarali qo‘llash va axborot oqimidan oqilona foydalanishga 

o‘rgatishdan iborat. So’nggi yillarda ta’lim tizimiga shiddat bilan kirib kelayotgan 

yangi pedagogik texnologiyalar, innovatsiyalar, yangi-yangi pedagogik-psixologik 

tushunchalar, interfaol metodlarni ta’lim beruvchi tomonidan o’zlashtirilib va qo’llanib 

borilishi ta’lim mazmunini tubdan o’zgartirib yubordi desak mubolag’a bo’lmaydi. 

Ushbu maqolada umumta’lim maktablarining matematika kursidan ma’lum 

bo’lgan “Ikki to’g’ri chiziq va kesuvchi hosil qilgan burchaklar” mavzusini o’qitish 

bo’yicha ayrim interfaol metodlar va ta’lim usullari keltiriladi. 

 

Adabiyotlar tahlili. 

[1] maqolada tengsizliklarni yechishda asosiy bilimlarga ega bo‘lish va 

yechimlarni umumlashtirishda xatolikka yo‘l qo‘ymaslik uchun nimalarga e’tibor 

qaratish lozimligi to‘g‘risida muhim ma’lumotlar keltirilgan. Algoritmik usul 

yordamida kasr-ratsional, irratsional, logarifmik va trigonometrik funksiyalarga doir 

tengsizliklarga oid misollarning yechimi keltirilgan. 

[2] maqolada Ehtimollar nazariyasining predmeti tasodifiy hodisalarni 

matematik tahlil qilish, Ehtimollar nazariyasining asosiy tushunchalaridan biri bu 

tasodifiy hodisa ekanligi qayd qilingan. Dars jarayonida o‘quvchilarning matematika 

fanlari bo‘yicha ilgari olgan bilimlaridan va ularning faoliyatidan mohirona 

foydalanish zarurligi ta’kidlangan. 

[3] maqola o‘quv jarayoni sifatini oshirish vositasi sifatida interfaol 

texnologiyalar samaradorligini tahlil qilishga bag‘ishlangan. Bugungi kunda o‘quv 

jarayonida interfaol usullardan foydalanish keng joriy etilayotgani, bu esa o‘quv 

jarayonini insonparvarlashtirish, demokratlashtirish va erkinlashtirishni talab qilishi 

qayd qilingan. Interfaol usullar katta vaqt va jismoniy kuch sarflamasdan, qisqa vaqt 

ichida yuqori natijalarga erishishga qaratilganligi, o‘quvchiga nazariy bilimlarni 

o‘rgatish, muayyan faoliyat turlari bo‘yicha ko‘nikma va malakalarni egallash, axloqiy 

fazilatlarni shakllantirish, o‘quvchi bilimini nazorat qilish va baholash katta mahorat 

va epchillikni talab qilishi haqida so‘z yuritilgan. 

[4] maqolada O‘zbekiston oliy ta’lim tizimini 2030 yilgacha rivojlantirish 

konsepsiyasida ilg‘or xorijiy tajribalarni o‘rganish va ularni Respublika oliy ta’lim 

muassasalari sharoitida qo‘llashga oid ko‘rsatmalar sanab o‘tilgan. Rivojlangan 

davlatlar oliy ta’lim muassasalarida ma’ruza, amaliy va mustaqil ta’lim 

mashg‘ulotlarini tashkil qilish masalasi tahlil qilingan hamda ularning o‘quv 

mashg‘ulotlarini samarali tashkil etishda o‘rni ko‘rsatilgan. Xorij tajribasi asosida 

ta’lim sifatini oshirish bo‘yicha bir nechta metodik tavsiyalar ishlab chiqilgan. 

[5] maqolada oliy ta’lim muassasalarida o‘quv jarayonini kredit texnologiyasi 

asosida tashkil etish bo‘yicha mulohazalar yuritilgan. ECTS ning asosiy tamoyillari va 

uning xususiyatlari sanab o‘tilgan. O‘quv fani dasturi, o‘qituvchining o‘quv yuklamasi, 

o‘qitish jarayoni, talabaga beriladigan axborot paketining mazmuni ochib berilgan. 

[6] maqolada ta’lim tizimida “Muammoli ta’lim” texnologiyalaridan 

foydalangan holda o‘quv mashg‘ulotlari samaradorligini oshirish haqida ma’lumotlar 

keltirilgan. O‘quv mashg’ulotlari jarayonida talabalarning bilish faoliyatini 

faollashtirish, ta’lim jarayonini o‘yin, mehnat faoliyati bilan uyg‘unlashtirish, 

o‘qituvchi (pedagog) tomonidan muammoli metodlardan o‘z o‘rnida samarali 

foydalanish ko‘nikmasiga ega bo‘lishni keng qo‘llash, shuningdek, ta’lim jarayonini 

umumiy kasb mahoratini shakllantirishga yo‘naltirilgan fanlararo modullardan 

foydalangan holda tashkil etish haqida fikr yuritilgan. 

[7] maqolada o‘quv jarayonlarida muammoli ta’lim texnologiyalarini tashkil 

etish va boshqarish, muammoli ta’lim uslublari-o‘quvchilarning muammoni to‘liq 

tushunib yetishiga erishish, ularni hal eta olishga o‘rgatish ijodiy tafakkuri va ijodiy 

qobiliyatlarini o‘stirishdan iborat ekanligi qayd qilingan. 

[8] maqolada ta’lim tizimida Smart-auditoriyadan foydalangan holda o‘quv 

mashg‘ulotlari samaradorligini oshirish haqida ma‘lumotlar keltirilgan. O‘quv 

mashg‘ulotlari jarayonida o‘quvchilarni bilimlarini baholashning zamonaviy 

uslublarini joriy qilish, shu jumladan raqamli o‘quv vositalari va masofaviy ta’lim 

shaklini keng qo‘llash, shuningdek, ta’lim jarayonini umumiy kasb mahoratini 

shakllantirishga yo‘naltirilgan fanlararo modullardan foydalangan holda tashkil 

etilganligi qayd qilingan. 

[9] maqolada muallif ijtimoiy-gumanitar yo‘nalishdagi bakalavrlarni 

tayyorlashda matematik fanlar bo‘yicha amaliy mashg‘ulotlar o‘tkazish bo‘yicha 

metodik tavsiyalarni ko‘rib chiqqan, ular ijtimoiy-gumanitar yo‘nalishdagi 

bakalavrlarning psixologik xususiyatlarini hisobga olishni o‘z ichiga olgani qayd 

qilingan. Darslar, individual maslahat shakli asosida talabalarga qiyinchiliklarni 

yengishda pedagogik yordam ko‘rsatishdan iboratligi tushuntirilgan. 

[10-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

Asosiy qism. 

O’quvchilarga yangi mavzuni boshlashdan oldin, o’tilgan mavzuni takrorlash 

maqsadida o’quvchilarga savollar beriladi. Bizga 7-sinf geometriya darsligidan 

ma’lumki “Ikki to’g’ri chiziq va kesuvchi hosil qilgan burchaklar” mavzusi “To’g’ri 

chiziqlarning parallelligi” mavzusidan keyin keluvchi mavzu bo’lib, o’quvchi o’tilgan 

mavzu yuzasidan ma’lumotga ega bo’lmasa, yangi mavzularni o’zlashtirishi qiyin 

kechadi. Shuning uchun ham o’quvchilar o’rtasida “Avval o’yla, keyin so’yla” deb 

nomlangan o’yinni o’tkazamiz. 

1. Qachon to’g’ri chiziqlar parallel deyiladi? 

2. Berilgan to’g’ri chiziqda yotmaydigan nuqta orqali shu to’g’ri chiziqqa parallel 

bo’lgan nechta to’g’ri chiziq o’tkazish mumkin? 

3. Kesishmaydigan har qanday ikki nurni parallel nurlar desa bo’ladimi?  

4. Bitta to’g’ri chiziqqa perpendikulyar bo’lgan ikki to’g’ri chiziq o’zaro qanday 

holatda? 

5. Uchinchi to’g’ri chiziqqa parallel bo’lgan ikkita to’g’ri chiziqning parallel bo’lishini 

ko’rsating. 

O’quvchilar berilgan savollarni o’ylab, keyin o’z fikrlarini aytadilar. Savolga 

to’liq javob berilmagan taqdirda, boshqa o’quvchi tomonidan to’ldiriladi.Bu jarayonda 

o’qituvchi javobning to’g’ri yoki noto’g’riligiga qarab, izoh va to’ldirishlar qilishi 

mumkin. 

 Shu bilan bir qatorda o’quvchilardan parallellikka oid hayotiy misollar 

so’raladi yoki sinf xonasida turgan jihozlarning parallel chiziqlarini ko’rsatadilar.  

Masalan, 7-“A”, 7-“B” va 7-“D” sinf o’quvchilari maktabda parallel sinflarda 

o’qishadi. Biz yurganimizda yerga nisbatan parallel harakatda bo’lamiz. Sinf 

xonasidagi parta, doska, kitob, daftar, derazalarning qarama-qarshi tomonlari o’zaro 

paralleldir. Bu bilan o’quvchilarni chuqur va teran fikrlashga undash mumkin. 

 O’tilgan mavzuni takrorlash mobaynida o’qituvchi o’quvchilarning savollarga 

bergan javoblaridan qoniqsa, o’tilgan mavzuni takrorlash o’z maqsadiga erishgan 

bo’lsa, yangi mavzu bayoniga o’tish mumkin. 

 Yangi mavzu bayoni. Tekislikda berilgan ikkita a va b to’g’ri chiziq uchinchi 

c to’g’ri chiziq bilan kesishganda, 8 ta burchak hosil bo’ladi. Ularni 1-rasmda 

ko’rsatilgandek raqamlar bilan belgilaylik. Bu burchaklarning quyidagi juftlarini 

alohida nomlar bilan aytamiz: 

  

 ichki almashinuvchi burchaklar 

 ichki bir tomonli burchaklar 

 mos burchaklar 

 tashqi almashinuvchi burchaklar 

 tashqi bir tomonli burchaklar 

1-xossa. Agar bir juft ichki almashinuvchi burchaklar o’zaro teng bo’lsa, ikkinchi juft 

ichki almashinuvchi burchaklar ham o’zaro teng bo’ladi. 

2-xossa. Agar mos burchaklar teng bo’lsa, ichki bir tomonli burchaklar yig’indisi  

ga teng bo’ladi. 

3-xossa. Agar ichki almashinuvchi burchaklar o’zaro teng bo’lsa, u holda mos 

burchaklar ham o’zaro teng bo’ladi. 

Yangi mavzuga oid tushunchalar berilgach, darslikda berilgan masalalar 

bajariladi. 

O’quvchilar dars davomida darsda zerikib qolmasligi va yangi mavzu 

mustahkam bo’lishi uchun dars davomida mustaqil ish beriladi.Buning afzallik tomoni 

doskaga chiqmagan o’quvchilar ham baholanadi. 

 

Topshiriq sharti: Rasmdan foydalanib , , , ,  va  burchaklarni toping. 

 Dars mobaynida “Muzyorar” metodini qo’llab, o’quvchilarga matematik 

qiziqarli masalalardan beramiz. 

1. Fermerni 17 ta qo’yi bor edi, lekin 9 tadan boshqa hammasi o’ldi. Nechta tirik qo’y 

qoldi? 

2. G’ani akani 4 ta qizi bor, har bir qizini bittadan akasi bor,G’ani akani nechta  

farzandi bor? 

3. Bir qurbaqa 30 metrlik quduqdan kunduzi 3 metr yuqoriga kechasi 2 metr pastga 

harakat qilsa quduqdan necha kunda chiqadi? 

4. Siz poygada ishtirok etmoqdasiz va 2-o’rindagi poygachidan o’tib ketdingiz 

nechanchi o’ringa chiqib oldingiz? 

5. Kitob narxi 1 so’m va uning yarmiga teng.Kitob narxi qancha? 

Dars yakuniga qadar o’quvchilar yangi mavzuni qay darajada o’zlashtirganligini 

aniqlash maqsadida quyidagi test olinadi. 

TEST 

1.Agar mos burchaklar teng bo’lsa va ichki bir tomonlama  burchaklardan biri  ga 

teng bo’lsa, qolganlarini toping. 

A)   B)  

C)   D)  

2. Tekislikdagi to’g’ri chiziqqa, unda yotmagan nuqtadan nechta parallel to’g’ri chiziq 

o’tkazish mumkin. 

A) 2    B) 3 

C) 1    D) parallel to’g’ri chiziq o’tkazib bo’lmaydi 

3. Tekislikda berilgan ikkita a va b to’g’ri chiziq uchinchi  c  to’g’ri chiziq bilan 

kesishganda necha juft mos burchaklar hosil bo’ladi. 

A) 4    B) 2 

C) 3     D) 1 

4. Agar mos burchaklar teng bo’lsa,ichki bir tomonli burchaklar yig’indisi nimaga 

teng? 

A)    B)  

C)     D) to`g`ri javob yo`q 

5. Tekislikda berilgan ikkita a va b to’g’ri chiziq uchinchi  c  to’g’ri chiziq bilan 

kesishganda necha juft ichki almashinuvchi burchaklar hosil bo’ladi? 

A) 4    B) 1 

C) 3     D) 2 

 

Xulosa. 

Matematika fanini o’qitishda zamonaviy interfaol usullarda foydalanish 

yetarlicha samarali.Ushbu maqolada maktab matematika kursining “Ikki to’g’ri chiziq 

va kesuvchi hosil qilgan burchaklar” mavzusini o’qitish jarayonida maqolada 

keltirilgan ma’lumotlardan foydalanish,interfaol usullarni qo’llash orqali darsni 

samarali tashkil etish mumkin. 

